
Jokin Eizagirrek jaietako mas-
kota egiten du eta gabonetan, 
apaingarriekin edertzen ditu 
herri erdigunea eta auzoak. 
Margolaria ere bada eta bere 
hainbat koadro hautatu ditu 
eta Guria tabernan ipini ditu 
ikusgai. Erakusketa martxoa-
ren 30era arte egongo da za-
balik.

Jokin Eizagirreren 
erakusketa ikusteko 
azken egunak

1952an jaiotakoen 
bazkaria maiatzaren 
3an egingo da

“Goazen kalera, Usurbil!” eki-
menaren hurrengo hitzordua, 
hilaren 25ean izango da, Agi-
nagan. Bertako frontoitik abia-
tuko da herritar orok parte 
hartu ahalko duen paseoa 
10:30ean. Amaieran, Oinarriz-
ko Lanbide Heziketako ikasleek 
sukaldaturiko hamaiketakoa 
dastatuko dute. 

Hurrengo ibilaldi 
osasungarria, 
Aginagan  

Martxoaren 20tik aurrera, gar-
bigune mugikorra Santuenean 
izango da. Era honetan, etxeko 
hondakinen berrerabilpena 
eta birziklatzea sustatu nahi 
da. Hondakinak bere horretan 
bota, poltsarik gabe. Martxoa-
ren 27an osteguna, garbigune 
mugikorra Kalezarrera era-
mango dute.

Garbigune 
mugikorra,    
Santuenean

Maiatzaren 3an Artzabal ja-
tetxean batuko direla jakina-
razi dute. Dena den, aurrez 
eman behar da izena. Apiri-
laren 25era bitarteko epealdia 
finkatu dute horretarako.
Otorduan parte hartu nahi 
duenak telefono zenbaki ho-
netara deitu beharko du: 620 
516 715 (Javier).

Martxoaren 8an gertatu zen 
ezbeharra. Adin txikiko bi gaz-
te Osinaldeko Erribera kalean 
dagoen goi-tentsioko dorrera 
igo ziren. Deskarga elektrikoa 
jaso eta gero, osasun egoera 
larrian zen gazteetako bat. 
Barakaldoko Gurutzeta ospi-
talean astebete eman eta gero, 
martxoaren 15ean zendu zen. 
11 urte zituen.

“Egun tristea da gaurkoa 
Usurbilgo herriarentzat: nahi 
ez genuen albistea iritsi da, 
eta kolpe gogorra izan da, des-
grazia izugarria. Gure dolu-
minak azaldu nahi dizkiogu 
bere familiari eta lagunei”.

Adierazpen hauek Agurtzane 
Solaberrieta alkateak egin zi-
tuen, gaztearen heriotzaren 
berri izan eta gutxira. “Gerta-
tu zenean bezalaxe, orain ere 
ezinbestekotzat jotzen dugu 
berriro halako ezbeharrik ez 
gertatzeko neurriak hartzea”, 
hori ere adierazi zuen agiri 
berean. Ertzaintzak ikertzen 
segitzen du eta Udala har-
tu-eman etengabean da, "eta 
elkarlanerako prest".

Martxoaren 12an, Osinalde-
ko dorre elektrikoa hesitu egin 
zuten, Eusko Jaurlaritzako 
Industria Sailak enpresa ja-
beari propio agindu eta gero.

"Nahi ez genuen albistea iritsi da"

Martxoaren 12tik hesituta dago Osinaldeko dorre elektrikoa.

Unai Gaztelumendiren komiki-tira, TOKIKOMeko hainbat hedabideren eskutik.

LUIS ARANALDE

IRITZIA

Duela aste batzuk 
homosexual baten 
testigantza irakurri 

nuen; agidanez, konbertsio 
terapia bat jarraitu zuen. 
Honela zioen: “Ez gara gaixoak, 
ez gara bekatariak, ez ditugu 
familiak suntsitu nahi. Ez gara 
ez alferrak eta ez gaizkileak . 
Sei hilabetez komentu batean 
sartu ninduten 20 urteko mutil 
batekin maiteminduta 
egoteagatik. Manipulatua izan 
nintzen. Terapia hori tortura 
bat izan zen, eta jasanezinezko 
sufrimendu horretan ez dago 
laguntzarik, ez askatasunik, 
tratu txar ugari baizik”.

Sexu bihurketako edo kon-
bertsio terapia gai honek seku-
lako iskanbila eragin du eta 
hautsaldi galanta harrotu bai 
Elizan eta baita gizartean ere. 
Terapia horiek homosexualen 
sexu orientazioa aldatzera bi-
deratutako metodo sasi zienti-
fiko batzuk dira, ea heterose-
xualak bihurtzen diren, alegia. 
Eta historian zehar frogatu 
denez, ez dute ez sendatzen, 
ezta ezertxo erreparatzen ere, 
bizitzak hondatu besterik ez. 
Karla Delgado, lehen senatari 
transexualaren esanetan, tera-
pia mundu horretako gazteen 
suizidio saioak asko ugaritu 
dira.

Gai honen aurrean, Eliza ka-
tolikoan bi jarrera nabarmendu 
dira. Metodo hauen alde dau-
denak zazpi Elizbarruti gutxie-
nez badira. Hauentzat, homo-

sexualitatea bekatu denez, 
ahalegindu behar da pertsona 
horiek heterosexual bihurtzen. 
Beren propagandaren eta pu-
blizitatearen  arabera, konber-
tsio hori errealitate bihurtzeko, 
kastitatean bizitzea eta egune-
ro praktika erlijiosoak egitea 
da, besteak beste. Horretaz 
gain, biblia irakurtzea, egune-
ro errezatzea, mezetara joatea 
eta konfesatzea aholkatzen 
dute. Horrela, “zure genero 
bereko pertsonengan bilatzen 
duzun maitasuna Jainkoak 
ematen dizun maitasunak or-
dezka dezan”. Elizbarruti haue-
tatik agertu dutenez, terapiak 
ziurtatzen du praktika horiek 

modu jarraituan eginez gero, 
homosexualitatea “konpon” 
daitekeela. Hori frogatzeko, 
ustezko homosexualen adibi-
deak ematen dituzte, homo-
sexualak izateari utzi omen 
ziotenak alegia. Jarrera honi 
buruz honela zioen David Ar-
menteros LGTBIko lehenda-
kari ordeak: “ Elizaren sektore 
batek katoliko homosexualak 
berriro armairuan sartu nahi 
dituzte”. 

Beste jarrera, Bartzelonako 
Omella eta Madrilgo Cobo  Ar-
tzapezpikuena da. Hauen tes-
tigutzak biziki poztu nau  “Egoi-
tza Santuak edo Erromak 
tratamendu hauek gaitzetsi 
zituen duela urte batzuk”, dio-
te, eta “ez da denbora asko, 
Frantzisko Aita Santuak pre-
latu edo apaiz nagusi talde 
batekin egindako bilera batean 
praktika horiekiko kezka be-
rretsi zuela”.

Bestetik, gizarte zibilak gogor 
gaitzetsi ditu metodo lotsaga-
rri eta kaltegarri hauek. Ana 
Redondo, Berdintasunaren 
ministroak, bere ministerioan 
errefusa edo arbuia agertu du. 
Eta konkretuki, oso gogor gu-
txietsi duena zera izan da: zen-
bait parrokiatan Elizak pertso-
na homosexualei  jaunartzea 
ukatzea. “Ekimen hau alde 
guztietatik diskriminatzailea 
da”, dio. Goian aipaturiko Da-
vid Armenterosen ustez, kon-
bertsio terapia hauek ondorio 
penalak izan behar dituzte.

Konbertsio terapiak

"ERROMAK 
TRATAMENDU 
HAUEK GAITZETSI 
ZITUEN DUELA 
URTE BATZUK"

Luis Aranalderen ustez, "terapia hauek 
ondorio penalak izan behar dituzte".

Martxoaren 21ean izango da, 
18:30-20:00 artean Potxoenean. 
Bideratzaileak eginiko galde-
ra batetik abiatuko da haus-
nartzea xede nagusi izango 
duen gune askeko dinamika, 
azken hiru urteotan egin izan 
duten moduan. 15 lagunen-
tzako tokia egongo da Usur-
bilgo Oinherri eta Jakinmin 
elkarteek antolaturiko hitzor-
du horretan. Izena doan eman 
ahalko da aurrez, usurbilkul-
tura.eus plataforman.

Helduentzako 
tertulia filosofikoa

"Usurbil herri 
zaintzailea" 
ekitaldia 

Hainbat gai ahotan hartuko 
dituen aurkezpen ekitaldia 
antolatu du Usurbilgo Udalak 
alor honetan lanean ari diren 
eragile gehiagorekin lankide-
tzan martxoaren 29rako, 11:00-
13:30 artean, Sutegiko audi-
torioan. Hitzordurako gonbi-
dapenak aurrez eskuratu 
ahalko dira usurbilkultura.eus 
plataforman. Gaiok hartuko 
dira ahotan: 
1-"Usurbil, herri zaintzailea" 
dokumentalaren aurkezpena.
2-Arreta ereduaren eraldake-
ta: bizi planen aurkezpena.
3-Usurbilgo zaintza ekosiste-
maren egituraren aurkezpena.
4-Komunitatearen ekarpena, 
martxan dauden proiektuen 
aurkezpena: Txirikorda, Hur-
Bilduz auzo-zaintza proiektua, 
HarEman, merkataritza zain-
tzailea, gazteak eta buru osa-
sunaren lanketa.
5-Amaieran, mokadutxo bat.

4 NOAUA 2025-03-21

PIL-PILEAN



ALBA CABRERA  AIURRI ASTEKARIA
Buruntzaldeko herrietako kideek 
osatzen duzue taldea, ezta?
Bai, hala da, gure eskualdeko 
herri guztietako kideak daude 
taldean. Egia da, batez ere, 
Hernaniko zein Andoaingo 
jendea dagoela, gehienbat; 
beharbada, bi herrien tamai-
nak zerikusia izan dezake ho-
rretan. Dena dela, gainerako 
herrietako kideak ere badira. 
Garrantzitsua da hori, Burun-
tzaldea osoko ikuspegia kon-
tuan hartzeko, toki guztietako 
errealitateen berri edukitzeko 
aukera ematen baitigu horrek.

Orain urtebete batu zineten, lehen 
aldiz. Zerk bultzatuta?
Joan den urteko otsailaren 
hasieran ekin genion saretzea-

ri. Lasarte-Orian izan zen lehe-
nengo bilera, bertako trans-
maribibollo taldeak dinami-
zatuta. Erantzun ona jaso zuen 
deialdiak, ia herri guztietako 
kideak gerturatu baikinen ber-
tara, hogei bat edo. Hasteko, 
herri bakoitzeko aktibazio-mai-
la eta baliabideak partekatu 
genituen, eta, ondoren, haus-
narketa sakonagoetara jo ge-
nuen: “Zergatik eta zertarako 
behar dugu Buruntzaldeko 
transmabiribollo sarea? Zer 
egin nahiko genuke?”. 

Gauzak horrela, urtebeteko 
bidea osatu berri du taldeak 
eta askotariko ekintzak egin 
ditugu, egun seinalatuetan. 
Espazio ez formalei ere garran-
tzia eman diegu, gure arteko 
harremanak estutze aldera. 

Eta, hori horrela, zergatik eta 
zertarako behar du Buruntzaldeak 
transmaribibollo sarea?
Nor bere herritik, errealitate-
tik etorri arren, badira parte-
katzen genituen zenbait kez-
ka: komunitate baten falta 
sentitzen genuen, eta horrek 
bakardade sentsazioa eragiten 
zuen. Auziari dagokionez, an-
tolatu gabeko pertsonak eta 

herriak zeudela identifikatu 
genuen. Bestalde, inportantea 
iruditzen zitzaigun mugimen-
dua deszentralizatzea, alegia, 
guretzat pisua du tokikota-
sunak, sexu-genero disiden-
teon aldarrikapenak hiribu-
rutik harago ere entzun dai-
tezen. Horregatik, erreferen-
teak sortzeko premia ikusi 
genuen, elkar ezagutzeko zein 
babesteko. Finean, komuni-
tatea sortu nahi dugu, eskual-
de-sena egonkortzeko. Ho-
rrela, indarrak batuta, eragi-
teko gaitasuna biderkatu 
egiten da, proposamen eta 
ideiak partekatuz, eskubideak 
aldarrikatzen jarraituz, era-
kundeak interpelatuz eta abar 
(...).

Urtebeteko bidea egin berritan, 
egun osoko egitaraua prestatu 
duzue, Andoaingo gaztetxean, 
martxoaren 29rako. Besteak 
beste, ikusgarritasuna lortzea al 
duzue xede?
Hein batean, bai. Aste haue-
tan, adibidez, egunaren ha-
rira, pankartak eta kartelak 
ipini ditugu Buruntzaldea 
osoan, hemen gaudela, an-
tolatuta gaudela esateko. 
Halere, martxoaren 29an es-
kualdetik harago ere jo nahi 
dugu, inguruetako kideak 
gonbidatu eta esperientziak 
partekatzeko. Aurretik aipatu 
ditugun beharrak asetzeko 
aitzakia ere bada egitaraua. 
Urte osoko lanketaren emai-
tza da eguna eta Andoaingo 
kaleak aldarriz eta lumaz be-
tetzera goaz!

Izen-ematea itxi den arren, izan-
go al da aukerarik egunean bertan 
hitzorduren batera gerturatzeko?
Bai, goizeko zein arratsaldeko 
ekintzetara etortzeko aukera 
dago, baita gauekoetara ere, 
sarrera ordainduta. Sexu-ge-
nero disidenteok sortutako 
jaialdia dela azpimarratzen 
dugu, aurretik aipatutako hel-
buruekin, eta ateak irekita 
izango ditugu bertara gertu-
ratu nahi duen ororentzat. 
Hori bai, ez baldin badakizu 
egoten, EZ etorri!

Argazkian, Buruntzaldeko transmaribibollo sareko kideetako batzuk.

"Indarrak batuta, 
eragiteko gaitasuna 
biderkatu egiten da"
BURUNTZALDEKO TRANSMARIBIBOLLOAK SAREA

Lumakadaka Eguna antolatu du Buruntzaldeko trasnmaribibollo sareak. Goizean hasita eta ordu 
txikietara bitarte, askotariko hitzorduak izango dira martxoaren 29an, Andoainen.

"SEXU-GENERO 
DISIDENTEOK 
SORTUTAKO 
JAIALDIA DELA 
AZPIMARRATZEN 
DUGU"

Herritar askok jakingo dute Bihu-
rri ludoteka non dagoen, baina 
inork gutxi funtzionamendua. 
Zuzendaritza berritu duzue.
Autogestionatua da ludoteka, 
eta udaletxeak utzitako loka-
la da. Bazkidetza bidez fun-
tzionatzen dugu eta 0-8 urte 
bitarteko umeei zuzendutakoa 
da. Bazkidetzak eskubideak 
ematen ditu, baina baita be-
tebeharrak ere, eta horietako 
bat urte amaierako zuzenda-
ritza aldaketa izaten da. Ur-
tero aldatzen da zuzendaritza 
taldea, eta betiere, hiru baz-
kidek osatzen dute. Minimoa 
hiru pertsona izaten dira, 
erregistroak hala eskatzen 
digulako, eta zozketa bidez 
aukeratzen dugu normalean. 
Bolondres ere aurkeztu zai-

tezke zuzendaritzaren parte 
izateko, baina ez da inor ani-
matzen gehienetan. Orain 
gutxi osatu dugu zuzendaritza 
talde berria, eta partaideetako 
bat irailean izena emandakoa 
da. Beraz, edonori tokatu le-
kioke. 

 
Zeintzuk dira zuzendaritza tal-
dearen lanak?

Eguneroko martxa kudeatzeaz 
gain, urteko ekitaldiak anto-
latzeaz arduratzen gara. Uda-
lak kulturari bideratutako 
dirulaguntzetara aurkezten 
gara, eta horrekin funtziona-
tzen dugu. Ludotekako mate-
riala hartzen dugu kontuan. 
Berritu beharreko eskulane-
tarako materiala, eta epe-lu-
zeko materialari ere errepa-

ratu behar izaten zaio noiz-
behinka. Betiere saiatzen gara 
materiala irizpide batzuen 
arabera aukeratzen: euskaraz-
ko materiala, inklusiboa… 
mezu zuzen eta argia duten 
materiala, eta didaktikoa bi-
latzen dugu.

 
Bazkidetza denez, kuota bat or-
daindu beharra dago.
Urteko kuota ordaindu behar 
da. 10 euro izaten dira urteko, 
eta matrikula egiteagatik 30 
euro ordaindu behar izaten 
dira. Azpimarratu beharra dago 
kuota ez dela umeko ordain-
tzen, baizik eta familiako. 
Familia batean hiru ume ba-
daude, kuota behin bakarrik 
ordaindu behar da, eta ez hiru 
aldiz. Giltzen kopia egin behar 
izaten dugu, eta horregatik 
ordaindu behar da matrikula. 
Eskubide batzuk dauzkagu 
lokala erabili ahal izateko, eta 
betebeharrak ere baditu, ho-
rien artean, zuzendaritza al-
daketan parte hartu beharra 
eta garbiketa lanak egin beha-
rra. Bazkide kopuruaren ara-
berakoa izaten da garbiketaren 
kontua. Lokala bazkideon 
artean garbitzen dugu, eta 
komuna udaletxeko langileen 
esku egoten da. Astero familia 
batek garbitzen du, eta beraz, 
bazkide kopuruaren arabera, 
urtean behin garbitzea toka-
tzen zaigu, edo hori ere ez. 
Urteak 52 aste dauzka eta 56 
bazkide gara orain, beraz, ur-
tean behin garbitu behar dugu 
gutxi gorabehera. Hemen ere, 
bazkideak gurasoak direnez, 
bazkide kopurua eta haur ko-
purua ez datoz bat; haur bat 
baino gehiagoko familiak ere 
badaudelako. 

 
Berrikuntzarik izango da datozen 
hilabeteetan?
Santixabeletan Umeen Egunaz 
gain, zerbait gehiago ere an-
tolatuko dugu jaietan. Adin-tar-
te batean hutsunea nabari 
genuen, batez ere, 0-4 urte 
bitarteko umeen kasuan. Bu-
ruhandiez gain, ez dago es-
kaintzarik haur txikientzat. 
Ideia horrekin bueltaka ibili 

Bihurri ludoteka San Inazio kalean da eta zuzendaritza berria du.

"Bihurri ludotekak 
espazio atsegin bat 
eskaintzen die gurasoei"

"BIHURRI 
LUDOTEKAKO 
GURASOEK 
UMEEKIN EGOTEKO 
ESPAZIO BAT DUTE 
ESKURA"

BIHURRI LUDOTEKA ZUZENDARITZA TALDEA

Zuzendaritza aldaketa egin berri dute Bihurri ludotekan eta indartsu hasi dituzte urte berriko 
antolaketa lanak. Hainbat jarduera aurreikusi dituzte datozen hilabeteetarako.

"ADIN-TARTE JAKIN 
BATEAN HUTSUNEA 
NABARI GENUEN, 
BATEZ ERE 0-4 
URTE BITARTEKO 
UMEEN KASUAN"

gara, eta aukerak badaudela 
ikusi dugu; falta dena eragile 
bat da hori bideratzeko. Beraz, 
proposamena egingo dugu 
Umeen Egunaz gain, adin-tar-
te horretako haurrentzat zer-
bait antolatzeko. Laguntza 
eskatuko diegu ekintza horiek 
antolatzeko beste eragile ba-
tzuei. Honi buruz asko pen-
tsatu dugu, eta konturatu gara 
adin-tartea asko handitzen 
denetan, haur handiagoek 
berenganatzen dutela espazioa. 
Beraz, murriztu egingo dugu 
pixka bat adin-tarte hori, es-
kaintza ere mugatuagoa izan 
dadin hutsune hori bete ahal 
izateko.

 
Zein da eskaintza?
Ludotekan denetik daukagu, 
eta eskaintza zabala da. Espa-
zioa ez da oso handia, baina 
gauza dezente dauzkagu: 
mahai-jokoak, eskulanetara-
ko materiala, psikomotrizita-
tea lantzeko materiala, irakur-
tzeko materiala, mozorroak, 
buruhandiak… pedagogikoki 
ere HHn horrela funtzionatzen 
dute. Aldartearen arabera, 
mugimendu gehiagoko jola-
setarako joera hartzen dute, 
eta jarduera lasaiagoak egiten 
dituzte. 

 
"Lehen sorospenak haurtzaroan” 
antolatu duzue berriki. 
Orain gutxi konturatu gara 
herritarrek ez gaituztela era-
gile modura ikusten. Ludote-
ka espazioa jende dezentek 
ezagutzen duela uste dugu, 
nahiz eta eragile ikuspegirik 
egon ez. Orain pixka bat za-
baldu nahi dugu gure proiek-
tua, jendeak ere jakin dezan 
non gauden eta zertan gabil-
tzan. Autogestioak ardura 
dakar berarekin, baina baita 
ikaragarrizko askatasuna ere. 
Txoko hau ez da umea uzteko 

lekua, baizik eta gurasook ere 
eurekin egoteko tartea eskain-
tzen digu mugikorrik eta dis-
trakziorik gabe. Espazio goxo 
eta atsegina da, eta umearekin 
konplizitatea lortzeko ederra. 
Jolasgune aterpedun baten 
falta nabari dute guraso askok, 
baina ludotekak nolabait bete 
lezake hutsune hori. Funtzio 
hori bete dezake maila batean, 
bestelako beharrei garrantzi-
rik kendu gabe betiere. Ume 
bat baino gehiagoko familien-
tzat elkargune moduko bat 
da. Gainera, yoga ikastaro bat 
antolatzeko asmotan dabiltza 
iraileko hiru asteburutan eta 
urriko beste batean; ordube-

teko saioak egingo ditugu. 
Gurasoek interesa erakusten 
badute, saiatuko gara bidera-
tzen ikasturtean zehar jarrai-
tzeko. Zibersegurtasuna lan-
tzeko asmoa ere badaukagu, 
nahiz eta oraindik ez dugun 
erabat zehaztu. Zinema saioa 
ere aztertu nahi dugu haurrik 
txikienentzat.

 
Noiz du erabilera zabalagoa, 
goizez edo arratsaldez?
Ez dakigu, profila ezberdina 
da. Goizez  0-2 urte ingurukoak 
joaten dira gehien. Oraindik 
eskolatu gabeko haurrek era-
biltzen dute goizez, batez ere. 
Entretenitzeko aukera ederra 

da ludoteka guraso edo aito-
na-amonekin. Hala ere, ludo-
tekara etortzen diren ume 
gehienak 4-8 urte artekoak 
dira. Horrek zer pentsatua 
ematen du ludotekaren iru-
diteria horretan. Lehenago 
aipatu dugun bezala, bada 
beste hutsune bat edo adin-tar-
te bat eskaintzarik ez duena, 
eta horiek 8-12 urte bitarteko 
haurrak dira. Ludoteka 8 ur-
terekin amaitzen da, eta Gaz-
telekura ezin dira joan 12 urte 
izan arte. Eragileok buelta bat 
eman behar diogu arazo horri. 

 
Haurrak ludotekara eraman nahi 
dituztenek zer egin behar dute?
Gurekin harremanetan jarri 
behar dute. Datuak jaso, kuo-
ta ordaindu eta giltza ematen 
diegu. Egunero egoten da ire-
kita ludoteka, urteko 365 egu-
netan. Agian, datorren ikas-
turte hasierarako ate irekiak 
antolatuko ditugu lekua eta 
eskaintza ikusi nahi dituzte-
nentzat. Beraz, ez dago aitza-
kiarik, animatu!

Bihurri ludoteka barnean jolaserako aukera ugari dago, psikomotrizitatea eta bestelako gaitasunak lantzeko.

"BAZKIDE EGITEN 
DIREN GURASOEI  
DATUAK HARTU   
ETA LUDOTEKAKO 
GILTZA EMATEN 
DIEGU"

"AUTOGESTIOAK 
ARDURA DAKAR 
BERAREKIN,         
BAINA BAITA 
IKARAGARRIZKO 
ASKATASUNA ERE"

Usurbilgo Etumeta AEK eus-
kaltegiak antolaturiko 3. Etu-
meta Literatura Lehiaketan 
parte hartzeko aukera duzue. 
Apirilaren 11ra arte aurkeztu 
ahalko dituzue txapelketa 
honetara zuen sorkuntza la-
nak. Besteak beste, 18 urte 
beteak izan beharko dira eki-
men honetan parte hartzeko, 
Usurbilen egon beharko da 
erroldatua, edota bestela, 
Etumeta AEK euskaltegian 
bertan matrikulatua. Segidan 
duzue, Etumeta AEK euskal-
tegitik helarazitako txapelke-
tako oinarrien berri:

Arau orokorrak:
• Ez da inolako pertsona zein 
kolektiboren aurkako eduki 
iraingarririk onartuko. Bal-

dintza guztiak onartzea dakar 
parte hartzeak berak, lehen 
hau barne.
• Lehiaketan parte hartu ahal 
izateko beharrezkoa da 18 
urte beteak izatea lana bidal-
tzeko unean, eta Usurbilen 
erroldatua egotea edota Etu-
meta AEK euskaltegian ma-
trikulatua.
 
Lanak:
• Ipuin laburrak izango dira, 
650 hitz, gehienez.
• Times New Roman letran 
idatziak, 12 neurrian, espazio 
bikoitzarekin.
• Gai librean idatziko dira.
• Lehiaketara aurkeztutako 
lanak aurrez argitaratu gabeak 
izango dira, baita lehiaketa 
batera bidali gabeak ere.

• Euskaraz idatziak behar dute. 
Tokian tokiko hizkera ere 
erabili ahal izango da.
 
Lanen aurkezpena:
Bi dokumentu bidaliko dira 
usurbil@aek.eus helbidera:
1.Dokumentua: Ipuina bera, 
marka identifikagarririk gabe, 
PDF formatuan. Artxiboaren 

izena ipuinaren izenburua bera 
izango da: “IZENBURUA.PDF”.
2. Dokumentua: Parte har-
tzailearen datuak, hau da, 
izena, bi abizenak, jaiotze 
data, telefono zenbakia eta 
helbide elektronikoa, PDF 
formatuan. Artxiboaren izena 
ipuinaren izenburuarekin 
berarekin identifikatuko da: 
“IZENBURUA.DATUAK.PDF”.
• Etumeta AEK arduratuko 
da epaimahaikideei lanak 
bidaltzeaz, identifika ez di-
tzaten, baita, epaia ebatzi 
ondoren, hura bere egilearen 
datuekin lotzeaz ere.
 
Epeak:
• Lanak bidaltzeko: otsailaren 
3tik apirilaren 11ra arte, biak 
barne.
• Sari banaketan egingo da 
irabazlea publiko, irabazlea-
ri emailez jakinaraziko zaio 
aurretiaz.
• Sari banaketa ekainaren 4an 
egingo da.
 
Epaimahaia:
• Epaimahaikideak hiru izan-
go dira, eta Etumeta AEK-k 
aukeratuko ditu. Haien era-
bakia aldaezina izango da.
• Irabazle bakarra egongo da, 
eta gehienez ere bi aipamen; 
bakoitzari diru saria eta oroi-
garria emango zaizkio. Epai-
mahaiak sariren bat eman 
gabe utzi dezake, merezitako 
lanik ez dagoela erabakiko 
balu.
 
Sariak:
• Txapelduna: 150 euroko 
baliodun saskia, Hurbilagoren 
eskutik
• Aipamena: 70 euroko ba-
liodun saskia, Hurbilagoren 
eskutik

Parte hartzaile guztiak gon-
bidatuta egongo dira sari 
banaketara, eta oroigarri bana 
emango zaie.
 
Argitaratzea:
Parte hartzaileek onartzen 
dute euren lanak argitaratu 
ahal izatea NOAUA! aldizka-
rian eta Etumeta AEKren sare 
sozialetan.

Idazlanak aurkezteko epea apirilaren 11n amaituko da.

Etumeta literatura 
lehiaketan izena 
emateko epea zabalik da 
Hirugarren edizioa izango da aurtengoa. Aurrekoetan bezala, honakoan ere adinez nagusi den  
edonork har dezake parte. Euskaraz idatzitako lanak bakarrik onartuko dira baina tokian tokiko 
hizkera ere erabili ahal izango da.

BALDINTZAK:            
18 URTE BETEAK 
IZATEA, USURBILEN 
ERROLDATUTA 
EGOTEA EDOTA 
ETUMETAKO 
IKASLEA IZATEA

Ehorzketa laburra izan zen. 
Apaizak aitaren alde otoitz 
egin, eta jarraian hilerriko 
langileek hilkutxa hobian 
sartu zuten. Harlauza gainean 
jarri zutenerako, ama eta biok 
kanpoaldean ginen. Gurekin 
batera, familiako lagun zahar 
bat eta aldameneko betiko 
bizilaguna; beste inor ez, 
seme bakarra bainaiz eta 
ahaiderik ez baita geratzen. 
Euria gogotik ari zuen, eta 
taxia etorri bitartean, aterkia 
partekatu nuen amarekin. 
Ez genuen ezer hitz egin, ez 
zegoen giro. Hark zigarro bat 
piztu zuen, eta nik, isiltasu-
nean, ahaleginak egin behar 
izan nituen kea ez irensteko.

Handik ordu erdira etxean 
ginen. Ez dakit noiz izan nin-
tzen bertan azkeneko aldiz, 
baina beti bezala ikusten 
nuen. Burdinazko esekitokia 
atondoan, aitaren jaka zin-
tzilik zegoela. Brontzezko 
erloju matxuratua korrido-
reko albo batean. Azuleju 
koipetuak sukalde estuan.–
Hor daukazu zopa zeozer 
afaldu nahi baduzu –esan 
zidan.Ondoezik zegoela-eta, 
Valium bat hartu, eta ohera 
joan zen zuzenean.

Ni bezperan etorria nintzen 
herrira. Egun batzuk lehe-
nago amaren deia jaso nuen: 
aita oso gaizki zegoela, eta 
ez zuela asko iraungo. Lane-
ko premiazko kontuak bide-
ratu bezain laster,  Mu-
nich-Bilbo hegaldia hartu 
nuen, baina ospitalera iritsi 
nintzenerako,ordu batzuk 
zeramatzan hilda. Nahiko 
ondo nuen pentsatuta nola-
koa izango zen unea. Eskutik 

helduko nion, pasadizoren 
bat gogoratu, hitz goxo  ba-
tzuk... Azkenean hori guztia 
ez zen beharrezkorik izan.

Egian esan, aita eta biok ez 
genuen inoiz izan harreman 
handirik. Ez dut gogoratzen 
bizpahiru hitz baino gehia-
goko elkarrizketarik... agian 
hauxe, speed poltsa sukal-
deko mahaian ahaztu nue-
nean: "Ez diot amari ezer 
esango, baina ez utzi hori 
hor gehiago".

Urte horietako krisialdi 
ekonomikoak behartuta, al-
dez aurretik hartu behar izan 
zuen erretiroa, eta nahiko 
denbora libre zuen bere bi-
zitza egiteko. Teilatupe be-

rean ginen, baina bakoitzak 
bereari ekiten zion. Batzue-
tan Errioxa aldera joaten zen 
hainbat egunetarako ehizta-
ri kuadrilla batekin. Hala ere, 
haren falta ez nuen sumatzen. 
Denak berdin segitzen zuen.

Amarekin beste kontua zen. 
Ez zen nire bizitzan sartzen, 
baina banekien gainean ze-
goela. Zaila zen zeozer egitea 
hark azkenean jakingo zue-
lakoaren zalantza izan gabe. 
Dena den, eskaileretatik behe-
ra erori zenez geroztik, mi-
graina kronikoak izan zituen. 
Hortik aurrera lasaiago ibili 
nintzen.

Beraiek ere harreman han-
dirik zutenik ezin da esan. 
Elkarrekin ez nituen askotan 
ikusi. Erretiratu aurretik, aitak 
txandaka egiten zuen lan: 
gauez zebilenean, egunez lo; 
eta alderantziz. Asteburuetan 
ere, bakoitzak bere aldetik.
Ama, gehienetan, ohean bu-
ruko minez, edo bestela sofan 
etzanda telebista ikusten. Aita, 
Atotxa zaharrera, edo lagu-
nekin musean aritzera.

Zopa ez zait inoiz asko gus-
tatu, nahiz eta orain kartof-
felsuppe bikaina egiten dudan. 
Beraz, hozkailuan aurkituta-
ko jogurt pare bat hartu eta 
sofan eseri nintzen. Aitortu 
behar dut telebista gaineko 
armairua beti iruditu izan 
zaidala toki misteriotsua, txi-
kia nintzenetik. Han egoten 
ziren aitak mus txapelketetan 
irabazitako kopak; eta han, 
tartean, bere kartoizko kutxa. 
Han gordetzen zituen bere 
altxorrak: Realeko bazkide 
txartela, askotariko metxeroak, 
zilar itxurako giltzarriak...

Sofatik altxatu, eta kutxa 
hori azken aldiz miatzea era-
baki nuen. Betiko gauzen 
azpian, argazki bat aurkitu 
nuen, zuri-beltzekoa. Nik 
hiruzpalau urte izango nituen, 
eta aitak sorbaldan nindera-
man. Gutun bat ere bazegoen, 
puskaturik, baina zatiak el-
karren ondoan jarrita, ondo 
irakur zitekeen: "Gaur hitz 
egingo dut berarekin, eta bihar 
bertan banoa Logroñora zu-
rekin bizitzera. Hark ere ni-
rekin hitz egin nahi omen du, 
zeozer garrantzitsua duela 
esateko". Data 1974ko mar-
txoaren 2koa zuen, ni jaio 
baino sei hilabete lehenago-
koa.

Iñaki Iturritza, iazko irabazlea, lehen sarituaren diploma eskuetan duela.

"Aitaren kutxa", iazko 
ipuin saritua
3. Etumeta Literatura Lehiaketaren oinarriak jaso ditugu aldameneko orrialdean. Iazkoan, Iñaki 
Iturriza Domingo nagusitu zen, "Aitaren kutxa" izeneko ipuin laburrarekin. Orri honetan duzue 
iazko saritutako lana irakurgai.

"AITA ETA BIOK EZ 
GENUEN INOIZ IZAN 
HARREMAN 
HANDIRIK. EZ DUT 
GOGORATZEN 
BIZPAHIRU HITZ 
BAINO GEHIAGOKO 
ELKARRIZKETARIK..."

Bost greba egun gehiago dei-
tu dituzte LAB, STEILAS, ELA 
eta CCOO sindikatuek uni-
bertsitatez kanpoko hezkun-
tza publikoan.

Akordiotik urrun 
Aurreko "greba-zikloak Hez-
kuntza Saila hitzarmen berrie-
tarako proposamenak mahai 
gainean jartzera behartu du. 
Hala ere, hitzarmen horiek 
aldarrikatutako edukietatik 
urrun daudela ziurtatu dute 
sindikatuek, bai sukalde eta 
garbiketako kolektiboarenak, 
bai irakasleenak ere". 

Ondorioz, "kalitatezko hez-
kuntzaren bidean Hezkuntza 
Sailak lan baldintzak hobetu, 
sare publikoa erdigunean 
jarri, indartu eta inbertsio 
publikoa handitu dezan es-
katzeko" segida izango dute 
greba egunek unibertsitatez 
kanpoko hezkuntza publikoan, 
agerraldi bidez LAB, STEILAS, 
ELA eta CCOO sindikatuek 
egunotan iragarri dutenez.

Greba egunak, datozen astetik 
aurrera
Martxoaren 25, 26 eta 27an 
eta apirilaren 1ean eta 2an. 

Bost greba egun gehiago hezkuntza 
publikoan

Hamarkada luzeetako tradizioa 
berrituz, aurten apirilaren 
17rako antolatua du Usurbil-
dik Arantzazura oinez joateko 
ibilaldia herritar talde batek. 
Apirilaren 12a baino lehen 
eman beharko da izena 662 
039 829 telefono zenbakian. 
63 kilometro luze dituen bidea 
osatzeko (2.700 metroko des-
nibela) prestatzen hasteko 
deia egina dute antolakuntza-
tik. 

Goizeko 4:45 aldera biltzen 
dira frontoi atzean, 5:00eta-
rako prestatu eta ibilaldiari 
ekiteko. Antolakuntzatik aur-

tengoan ere helarazi duten 
ohar garrantzitsua; parte har-
tzaileak federatuak izateak 
duen garrantzia, edozer ger-
tatuta ere deitzaileak ez bai-
tira horren erantzule egingo. 

Apirilaren 17an osatuko dute Usurbil 
eta Arantzazu arteko ibilbidea.

Arantzazuko itzulian izena emateko 
epealdia

Estatuko Enplegu Zerbitzuak 
kaleratu dituen azken datuen 
arabera, lanik gabeko 204 he-
rrikide zeuden joan den hila-
betean udalerri honetan. 
Haietatik 114 emakumezkoak 
izan ziren, 90 gizonezkoak, 
nahiz beste behin, emaku-
mezkoak baino (80 kontratu 
pasatxo) gizonezko gehiago 
(111 kontratu pasatxo) kon-
tratatu ziren. 

Usurbilen bezala, langabetu 
kopurua murriztu zen baita 
eskualdean eta Gipuzkoan; 
Beterri Buruntzan 2.849tik 
2.828ra eta 28.961etik 28.641era 
Gipuzkoan.

Langabetu kopurua murriz-
tearekin batera gutxitu da bai-
ta otsailean erregistraturiko 
kontratu kopurua ere; 276 izan 
ziren urtarrilean, 194 otsailean. 
Ohi bezala, gehienak (147) aldi 
baterako hitzartu ziren.

204 langabetu 
otsailean

Astebete barrurako iragarria 
du Aztarrika Gazte Asanbladak, 
2025eko Gazte Eguna.

Apirilak 29, larunbata
• 11:30 Ginkana Askatasuna 
plazan. Ondoren, hamaiketa-
koa Askatasuna plazan.
• 17:30 Poteo girotua Peña 
Alegriarekin Aitzagatik hasita.
• 20:30 Gazte-afaria Askata-
suna plazan.
• 00:00 Kontzertua: Ameba, 
Zilibito Records, Dj La Fulana.
Antolatzailea: Aztarrika Gazte 
Asanblada.

Gazte Egunaren 
atarian

Izatez, astearterako, martxoa-
ren 18rako antolatua zuten 
Ander Izagirre eta Zuhaitz 
Gurrutxagaren 'Subcampeón' 
liburuaren inguruko solasaldia 
baina azken orduan ostirale-
ra atzeratu behar izan dute.
Hona hemen, Sutegi udal li-
burutegiak martxoa amaiera-
ra arte finkatuak dituen bi 
ekitaldiak:

'Subcampeón' liburuaren 
inguruko solasaldia
• Martxoak 21, ostirala. 18:30-
20:00. 
• Ander Izagirreren eta Zuhaitz 
Gurrutxagaren "Subcampeón" 
liburuaren aurkezpen-sola-
saldia. Egileak bertan izango 
dira.
• Oharra: liburua aurretik ira-
kurri nahi dutenek, aleak es-
kuragarri liburutegian.

Komiki tailerra, Ainara Azpiazu 
"Axpi"-ren eskurik
• Martxoak 28, ostirala. 17:30-
19:00. 
• Komiki tailerra Ainara Az-
piazu "Axpi"-ren eskutik. Nori 
zuzendua: LH4tik gorako haur 
eta gaztetxoei (DBH barne).
• Izen-ematea: Aurrez, Sutegi 
udal liburutegian bertan.
• Antolatzailea: Sutegi udal 
liburutegia.

'Subcampeón' liburuaz jardungo dute.

Ander Izagirre eta Zuhaitz Gurrutxaga 
ostiral honetan izango dira Sutegin

Ameba arituko da gaueko kontzertuan.

Korrika eta ekimen horren 
bidez AEK, Nepaldala Gober-
nuz Kanpoko Erakundea due-
la bi urte... Udarregi ikastola-
ko LH 6. mailako ikasleek 
urtero elkartasun proiektu bat 
lantzen dute. Aurtengoan DYA 
izango da ekimen horren onu-
raduna. Aste hasieran irudiko 
protagonistek NOAUA!ri berri 
eman ziotenez, aipatu era-
kundeari "dirulaguntza bat 
eman nahi diogu, horren pre-
mia duen elkarte bat delako". 
Horrez gain, hurbil sentitzen 
dute DYA, "gertu dugun GKE 
bat da", eta ontzat eman dute 
ekarpen hau egitea. 

Laguntza postua
Laguntza biltzeko, datorren 
astean, martxoaren 24an hasi 

eta hilaren 28ra arte azoka 
solidarioa antolatu dute. "Ber-
tan, patata tortila pintxoak, 
bizkotxoak (glutenarekin edo 
gabe) eta DYA-ko hainbat pro-
duktu egongo dira salgai, DYA-
koei dirulaguntza bat emate-
ko egingo dugulako ekintza 
solidario hau", berri eman 
dute LH6-koek. Etxean pres-
tatuko dituzte jakiak. Dagoe-

neko dena prest dute; nortzuk 
ze egunetan ekarriko dituzten 
jakiok baita azoka horretan 
zeintzuk arituko diren salmen-
t a  l a n e t a n .  B i d e  b a t e z , 
DYA-rentzako laguntza bil-
tzeko asmoa dutenez, erakun-
de horrek dituen produktuak 
ere eskuratu ahalko dira, se-
gidan zerrendatuak dituzue-
nak.

Egunotan ekimen solidarioa 
prestatzeko lanetan ari dira 
buru-belarri. Datorren asteko 
azokaren aurretik, ostiral ho-
netan, martxoaren 21ean, DYA-
ko kideak bisitan izango dituz-
te ikastolan. Haiekin egiten 
duten lanaz solasean aritzeko 
aukera izango dutela berri eman 
digute lerrootako protagonis-
ta gazteek. Dagoeneko iragar-
tzen hasiak dira ate joka duten 
ekimena, NOAUA! bidez ere 
jakinarazi nahi dutena. Lagun-
tza bilketa honetan parte har-
tzeko deia egin dute hedabide 
honen bidez. 

Bizi-baldintzen azterlana
Orain arteko lanketak herrial-
de askotan dituzten bizi-bal-
dintza gogorrez jabetzeko 
balio izan die, kanpoko lagun-
tza zein beharrezko duten. 
Izan ere, "hiruhileko honetan, 
munduan zehar bizi-baldintza 
ezberdinak daudela aztertu 
dugu", diziplinartekoa den 
egitasmoaren baitan. Azterlan 
horretatik sortu zen elkartasun 
azoka hau antolatzea, bolun-
tario askoko erakundea izanik 
eta etenik gabe laguntzen ari-
tzen direla ikusirik. DYA hau-
tatu dute elkartasun bilketa 
honen onuradun. "Ikusi du-
gunez, DYA-koak bat datoz 
gure proiektuarekin". 

Azoka solidarioa

Iraupena: martxoak 24-28.
Ordutegia: 16:15-16:45.
Tokia: Agerialdeko patioa. 
Euria egingo balu, patio horren 
ondoko frontoian.
Azokako eskaintza:
• Patata trotila pintxoak: 1,50 
euro.
• Bizkotxo zatiak: euro bat.
DYA-ko produktuak:
• Katiluak: 8 euro.
• Tapadun katiluak: 15 euro.
• Botilak: 10 euro.
• Telazko poltsak: 6 euro.
• Motxilak 10 litrokoak: 10 e.
• Karteratxoak: 3 euro.
• Arkatzak, boligrafoak: euro 
bat.
• Txapak: erosten duenarentzat 
opari izango dira.

Azoka solidarioa antolatu duten Udarregi ikastolako LH 6. mailako ikasleak.

"DYA-koei dirulaguntza 
emateko egingo dugu 
ekintza solidario hau"
Munduko hainbat herrialdeetan dituzten bizi-baldintzen azterlanetik abiatuta DYA lagundu asmo 
duen elkartasun proiektua garatu dute Udarregi ikastolako LH 6. mailako ikasleek. Azoka 
solidarioa antolatu dute datorren asterako.

"HIRUHILEKO 
HONETAN,             
BIZI-BALDINTZA 
EZBERDINAK 
DAUDELA AZTERTU 
DUGU"

"DIRULAGUNTZA 
BAT EMAN NAHI 
DIOGU, HORREN 
PREMIA DUEN 
ELKARTE BAT 
DELAKO"



Soluzioak 20. orrialdean.

Soluzioak 20. orrialdean.

Udako kanpaldia gero eta ger-
tuago dagoenez, Ziortzak 
hainbat kontu iragarri ditu. 

"Aurre izen-ematea egiteko 
epea martxoaren 21ean hasi-
ko da eta martxoaren 31n 
amaituko da", aditzera eman 
dutenez. "Ohar garrantzitsua: 
aurrerago egin beharko den 
izen-emate ofiziala, soilik, 
galdetegi hau bete dutenek 

egin ahal  izango dute". 
Izen-ematea @ziortzage Ins-
tragrameko biografian dagoen 
estekaren bidez egin daiteke, 
edota aldameneko argazkiko 
QRa eskaneatuz.

Hiru txanda antolatuko dira 
aurten:
• DBH3-4: uztailak 8-17.
• DBH2: uztailak 17-24.
• DBH1: uztailak 24-31.

Udako kanpaldia prestatzen hasi da 
Ziortza

QR kodearen bidez, kanpaldirako aurre izen-ematea egin daiteke.

Martxoak 20, osteguna
• 18:30 Zumarteko talde ins-
trumentalen kontzertua Agi-
nagako Eliza Zaharran.

Martxoak 22, larunbata
• 12:00 Euskal Herriko Triki-
tilari Elkartearen 50. urteurren 

sorrerako ekitaldia Sutegiko 
auditorioan.

Martxoak 23, igandea
Trintxerpeko Musika Banda 
Usurbilen:
• 12:00 Kalean kalejira.
• 13:00 Kontzertua frontoian.

Martxoak 27, osteguna
• 18:30 Zumarteko ikasleen 
kontzertua Hondarribiko Kul-
tur Etxeko aretoan, hangoekin 
egindako trukearen baitan.

Martxoak 30, igandea
• 18:00 Musika Sorkuntzaz 
berriketan Sutegin.

• Hizlariak: Olatz Salvador eta 
Jokin Pinatxo.
• Moderatzailea: Gari Udabe.
• Zehaztasunak: “2025ean 40 
urte beteko ditu Zumarte Mu-
sika Eskolak. Hamaika ikasta-
ro, emanaldi eta bizipen. Hauek 
denak oroitu eta omentzeko 
ekitaldi ugari izango dira 
2025ean. Ekitaldi hauen ba-
rruan kokatzen da "Musika 
Sorkuntzaz berriketan" hitzal-
dia”.

Janela erakusketa

Martxoaren 30era arte
"Janela: leiho bat Gorka Ur-
bizuren unibertsora begira" 
argazki erakusketa Sutegiko 
erakustaretoan.

Ordutegia: 
• Ostegun eta ostiraletan: 
17:30-20:00.
• Larunbat eta igandeetan: 
11:30-14:00 / 17:30-20:00.

Hitzorduak:
• Martxoak 21 (18:30), 28 
(18:30): bisita gidatuak. Gon-
bidapenak usurbilkultura.eus 
plataforman aurrez eskuraga-
rri.

Antolatzaileak:
Zumarte Musika Eskola, Uda-
la.

Laguntzaileak: 
Salbatore Parrokia eta Gipuz-
koako Foru Aldundia.

Jendetza bertaratu zen 'Janela' erakusketaren inaugurazio ekitaldira.

Soinurbil zikloaren 
hasiera jendetsua 
izan da
Zumarte Musika Eskola 40. urteurrena ospatzen ari da eta 
inoizko ziklorik oparoena iragarri du.

TRINTXERPEKO 
MUSIKA BANDA 
KALEJIRAN    
IBILIKO DA            
IGANDE   
EGUERDIAN

Hunkigarriak, dibertigarriak, 
ikusgarriak... Ohi bezala, eus-
karazko film laburren uzta 
berriena dakar aurtengo La-
burbirak ere. Martxoaren 6an 
aurrestreinatu zuten Donos-
tian eta ordutik, apirilaren 
11ra bitarte, Euskal Herri 
osoko 51 udalerrietan proiek-
tatuko dira ikus-entzunezko 
lan laburrok, baita Londonen 
ere. 

Tartean, noski, ohi bezala, 
NOAUA! K.E. kide duen Tau-
pa euskaltzaleen mugimen-
duak sustaturiko 22. Labur-
bira Usurbila ere helduko da 
datorren martxoaren 23an, 
Sutegiko auditoriora hain 
zuzen, NOAUA! Kultur Elkar-
tearen eskutik, arratsaldeko 
18:00etan. 

Zortzi film labur proiekta-
tuko ditugu, segidan dituzue 
sorkuntza lan horiei buruzko 

xehetasunak. "Besteak beste, 
Goya sarietarako hautatutako 
filmak (Ekain Irigorienen “Eu-
ropa” eta Eneko Sagardoy-
ren“Betiko Gaua“), Alaia 
Martin, Gipuzkoako Bertso-
lari finaleko irabazleak Kar-
mele Mitxelena eta Iraitz 
Mateorekin batera zuzendu-
tako “Pentsatzen dut”, Itziar 
Ituño protagonista duen “Pro-
sopagnosia” edo “Utlandsk” 
Huezinema jaialdiko lan ira-
bazlea", eskainiko ditugu 
Sutegin.

Alaia Martinekin solasaldia
Gipuzkoako Bertsolari Txa-
pelketaren irabazlea zuzen-
dari lanetan aritu da "Pentsa-
tzen dut" izeneko film labu-
rrean. Bera izango da film 
proiekzioaren ondoren Sute-
giko solasaldian arituko den 
gonbidatua. 

22.Laburbira

"Prosopagnosia"
• Zuzendaria: Ekain Martinez 
de Lizarduy.
• Sinopsia: "Prosopagnosia 
jendearen aurpegiak ezagutzea 
eragozten duen gaixotasuna 
da. Barne bidai baten errelatoa 
da filma".

"Plazer bat"
• Zuzendaria: Sonia Estévez.

• Sinopsia: "Stop motion tek-
nika baliatuz, film hau pertso-
na bakoitzak dituen egunero-
ko plazer txikiei egindako 
omenaldi bat da".

"Betiko gaua"
• Zuzendaria: Eneko Sagar-
doy.
• Sinopsia: "Mirenek Elena 
antzemango du alokatutako 
auto bat gidatzen. Auto horri 
segika hasiko da gauaren er-
dian…".

"Europa"
• Zuzendaria: Ekain Irigoien.
• Sinopsia: "Gerratik ihesi 
etorri da Lubna Parisera. Gu-
rasoengan du pentsamendua,  
beraiekin elkartzea baitu hel-
buru".

"Pentsatzen dut"
• Zuzendariak: Karmele Mi-
txelena, Alaia Martin eta Iraitz 
Mateo.
• Sinopsia: "Amatasuna lan 
munduarekin uztartu ezinda, 
blokeatuta dago Bea. Nora 
lagunarekin erakusketa bate-
ra  egindako bisitak barrenak 
inarrosiko dizkio…".

"Hor konpon"
• Zuzendaria: Jone Arriola.
• Sinopsia: "Rita eta Berta 
lapurrak dira. Bizimodu ho-
rrexek ematen die egunero-
koan aurkitzen ez duten adre-
nalina. Bertak, baina, bizimo-
duz aldatzea erabaki du 
bat-batean…".

"Goodbye Kepler"
• Zuzendariak: Nerea Ayala, 
Patricia Fañanás, David Mo-
droño, Iraia Yarto.
• Sinopsia: "9 urte espazio 
sakonean ibili eta gero, Kepler 
teleskopioa erregai gabe ge-
ratu da…".

"Utlandsk"
• Zuzendaria: Alba Lozano.
• Sinopsia: "Esti Oiartzunera 
itzuli da sei urtez Suedian bizi 
ondoren. Herria ez dela deus 
aldatu baieztatu du eta Esti-
ri kostatzen ari zaio egoki-
tzea…".

Eneko Sagardoyk zuzendu du 'Betiko gaua' izeneko film laburra. Elena Irureta da protagonistetako bat.

Laburbirako zortzi film labur, 
eta Alaia Martinekin solasean 
aritzeko aukera
NOAUA! Kultur Elkartearen eskutik, azkenaldian ekoitzitako euskarazko zortzi film labur berri ikusi 
eta haietako baten zuzendariarekin, Alaia Martinekin hitz egiteko aukera izango da igande 
honetan Sutegin.

ALAIA MARTIN 
BERTSOLARIAK 
'PENTSATZEN DUT' 
FILM LABURRAREN 
ZUZENDARITZAN 
HARTU DU PARTE

Kanpainaren aldarriari keinu 
eginez, ekimen horren bidez 
"beste modura" kontsumitzeak 
dakartzan onurez ohartarazi 
du Errigorak. "Elikadura bu-
rujabetza da Euskal Herrian 
kontsumitzen ditugun elika-
gaiak hemen ekoiztuak izateaz 
gain, elikagaien ziklo guztiaren 
gaineko (ekoizpena, banake-
ta eta kontsumoa) erabakime-
na ere herriaren eskuetan 
egotea. Horretarako, ekoizle 
nahiz kontsumitzaileen parte- 
eta kontzientzia-hartzea ezin-
bestekoak dira. Bide hori sus-
tatuz, denon komunitate 
osoaren (ekoizle zein kontsu-
mitzaileen) zaintza helburu 
nagusi bilakatzen da. Horrela, 
eskematik kanpo uzten ditugu 
bata zein bestearen miseria 
elikatzen duten enpresa erral-
doien interesak. Bestelako 
kontsumo bat bultzatzeak, 
onurak dakarzkigu denontzat".

Onura ugari saltzaileentzat 
zein erosleentzat
Elikadura burujabetzak ahal-
bidetzen du denontzat "elika-
tzen gaituenari buruz infor-

matuta egotea, gardentasuna, 
eskuhartzeko gaitasuna, era-
bakimena, ahalduntzea, ha-
rremanak, osasuna, komuni-
tatea, kultura, hizkuntza...".

Errigoraren udaberriko 
kanpaina

• Eskaintza: ardo bereziak eta 
gorenak, dilistak, arroza, zain-
zuriak, orburuak, barazkiak, 
babarrunak, zainzuriak, pipe-
rrak, kardua, tomatea, potxak, 
menestra, arbendolak, pasta, 
oliba-olioa.
• Oharra: olioa bost litroko 
bidoietan eskuratu ahalko da, 
kontserbak hamabi ontziko 
sortetan.
• Eskaerak egiteko modua: 
errigora.eus atarian edo 
NOAUA!-ren egoitzan.
• Eskaerak egiteko epealdia: 
martxoak 10-26.
• Produktuen banaketa: maia-
tzak 6-7, 16:30-18:30 artean, 
Udarregi ikastolako erdiko 
aretoan.
• Informazio gehiago: errigo-
ra.eus

Eskaerak egiteko epea martxoaren 26an amaituko da.

"Beste modura" 
kontsumitzearen onura, 
Errigoraren eskutik
"Nafarroa hegoalde eta erdialdeko baratzeko produktuak 
Euskal Herriko plazara" ekarriko ditu beste behin ere. 

UEMA-ren udaleku ibiltari eta 
euskaldunok udalerri euskal-
dunetako gazteak elkar eza-
gutu eta saretzea, "euskaraz 
gozatzeko une eta gune diber-
tigarria, alaia eta gertukoa" 
eskaintzea eta "euskaldun gisa 
ahalduntzeko eta kontzien-
tziatzeko aukera" ematea sus-
tatzen dute. 

"Udalerri euskaldunak eta 
arnasguneak giltzarriak dira"
Herritarrak euskararekiko 
kontzientziatu eta sentsibili-
zatzen dihardu UEMA-k azken 
urteotan, besteak beste, “He-
datu hezkuntza proiektua” 
izenekoarekin. “Udalerri eus-
kaldunak eta arnasguneak 
giltzarriak direla nabarmentzea 
da proiektuaren helburua, 
gazteei euskararen normali-
zazio prozesuan duten garran-
tzia ikusarazteaz gain". Horren 
baitan antolatzen ari dira 
gazteentzako udalekuok. "Eus-
karaz bizi diren gazteek iner-
tziatik kontzientziarako saltoa 
ematea eta horrekin efektu 
biderkatzailea sortzea da hel-
burua".

"Salto!" udalekuak

• Nori zuzenduak: 2007-2010 
urte artean jaiotako gazteen-
tzat.
• Txandak: 2.
• Txanden epealdia: ekainak 
22-30, uztailak 2-10.
• Bi txanden ibilbidea:
Ekainak 22-24/uztailak 2-4: 
Baliarrain.
Ekainak 24-26/uztailak 4-6: 
Zaldibia.
Ekainak 26-28/uztailak 6-8: 
Ataun.
Ekainak 28-30/uztailak 8-10: 
Idiazabal.

• Izena emateko epealdia: 
martxoak 31.
• Izena emateko bideak: uema.
eus edo labur.eus/salto2025i-
zena helbide galdetegia bete-
ta. 
• Prezioa: 175 euro.
• Plaza kopurua: txanda ba-
koitzean 60 lagun, guztira 120.

Informazio gehiago:
943 816 699
administrazioa@uema.eus
uema.eus

Kanpaldi honek "euskaldun gisa ahalduntzeko" aukera ematen du.

'Salto!', udalerri 
euskaldunetako 
udalekuak
UEMAk udaleku ibiltarietan parte hartzeko epealdia zabaldu du, 
2007-10 urte artean jaiotakoentzat. 

Entitateek hilabeteotan izena 
emateko aukera izan dute eta, 
orain, norbanakoen txanda 
heldu da. Ahobiziek eta bela-
rriprestek izena emateko epeal-
dia zabalik dute. "Oso-oso 
modu errazean" eman deza-
kete izena, Euskaraldiaren 
bultzatzaileek egunotan egi-
niko agerraldi bidez jakinara-
zi dutenez; izenematea.eus-
karaldia.eus atarian sartuta 
hain zuzen. Bertan dagoen 
formularioa osatu beharko da. 

Norbanako parte hartzaile 
guztiek izena emateak duen 
garrantziaz ohartarazi dute. 
Izan ere, "horrek ahalbidetu-
ko du gero, Euskaraldiaren 
inguruko ikerketa egin ahal 
izatea, parte hartzaileen ja-
rraipena egitea, txapak bana-
tzea, eta batez ere, prestakun-
tza tresna eta aholkuak hela-
razi ahal izatea".

Ahobizi edo belarriprest gisa 
izena emandakoan, hurrengo 
urratsa rol horri dagokion txa-
pa eskuratzea izango da. Eus-
karaldiarekin bat egin dela 
adieraztearekin batera, zer 
modutan parte hartuko duen 
irudikatuko duen soinean 
eramateko baliabide hau nork 
bere herrian eskuratu ahalko 
du, tokian tokiko herri batzor-
dearen eskutik. Txapa jaso 
ostean, gero, Euskaraldiak 
iraungo duen hamaika egu-

netan, maiatzaren 15etik 25era 
soinean jantzi beharko da, 
"aurrean den ezezagunak eus-
karaz badakien erakutsiko 
baitu txapak. Norberarentzat 
baino besteentzat keinu bat 
da txapa, beraz". 

Euskaraldiaren sustatzaileek 
sarritan aipatu ohi duten mo-
duan, "estres linguistikoa" 
txapak ezabatuko du. "Izan 
ere, estres linguistikoa da per-
tsona elebidun batek, ezeza-
gunen aurrean, hizkuntza 

gutxiagotua hobesteak ekar-
tzen dion tentsioa. Txapa iku-
sita bai baitakigu aurrean 
dugunak euskaraz ulertzen 
duela, behinik behin. Hala, 
txapak mezu argia ematen dio 
aurrean duenari: “nirekin egi-
zu euskaraz!”. 

Euskaraldiak iraungo duen 
hamaika egunetatik haratago, 
urte osoan, ariketa kolektibo 
honek bultzaturiko jarrerei 
eusteko deia egin dute, "izan 
ere, urte guztian behar ditugu 
euskaldunak euskaraz". 

Ahobizi

Segidan duzue, Ahobizi gisa 
izena eman nahi duzuenok 
Euskaraldian izango duzuen 
parte hartzeko moduaren be-
rri:
• Orain arte euskaraz izan di-
tuzun elkarrizketek euskaraz-
koak izaten jarraituko dute; 
baina, orain arte erdaraz izan-
dako elkarrizketa batzuk eus-
karaz edo elebiz izatea ere 
lortuko duzu.
• Jarrera aktiboa izango duzu, 
beraz. Zure harreman sarean 
dituzun hizkuntza praktikak 
aztertu eta euskarara aldatze-
ko aukera duzun horietan 
eragingo duzu. Hizkuntza 
aldaketarako aukeratu dituzun 
harreman horietan ezezik, 
zure bizitzako esparru guztie-
tan euskaraz arituko zara, ahal 
den guztietan, ahal duzun 
guztiekin.
• Bi aldeek euskaraz ulertzen 
badute, ez dago euskaraz ez 
egiteko arrazoirik. Ahobizi eta 
belarriprest ugari izango bai-
tituzu inguruan.

Belarriprest

Rol honetan aritu asmo du-
zuenok, Euskaraldiak aktibo-
ki parte hartzeko konpromiso 
hau hartu beharko duzue:
• Orain arte euskaraz izan di-
tuzun elkarrizketek euskaraz-
koak izaten jarraituko dute, 
baina orain arte erdaraz izan-
dako elkarrizketa batzuk eus-
karaz edo elebiz izatea ere 
lortuko duzu.

Euskaraldia Usurbilen antolatzen ari den herritarren batzordea. 

"Elkar mugituz, egingo 
dugu!"
Zabalik da jada, maiatzaren 15etik 25era egingo den laugarren Euskaraldian belarriprest nahiz 
ahobizientzako izena emateko epealdia. Usurbilgo herri batzordea ere prestaketa lanetan da. 
Hainbat herritarren atxikimenduak bildu dituzte dagoeneko.

URTE OSOAN, 
ARIKETA 
KOLEKTIBO HONEK 
BULTZATURIKO 
JARREREI EUSTEKO 
DEIA EGIN DUTE

"AURREAN DEN 
EZEZAGUNAK 
EUSKARAZ 
BADAKIEN 
ERAKUTSIKO DU 
TXAPAK"

• Jarrera aktiboa izango 
duzu, beraz, gonbitea egingo 
baitiezu euskal hiztunek zu-
rekin euskaraz hitz egin deza-
ten. Oso garrantzitsua da zure 
funtzioa, euskarazko elkarriz-
ketak sortzen lagundu eta 
euskara erabiltzeko giro ba-
bestua sortuko duzulako.
-Ariketa egiten duzun bitartean 
giro babestua izango duzu, 
ahobizi eta belarriprest ugari 
izango baitituzu inguruan.

"Lehen hitza euskaraz" 
Ahobizi eta belarriprest guz-
tiontzako izena emateko epeal-
dia zabaldu den honetan, 
Euskaraldiarekin bat egingo 
dutenen artean dira orrialde 
honetako argazkiko hiru he-
rrikideak; Alizia, Modu eta 
Antton. Usurbilen ariketa ko-
lektibo honen laugarren edizioa 
prestatzen ari den herritarren 
batzordearen eskutik, asteotan 
ekimen honekin konprome-
titu den hamaikakoa aurkez-
tuko digute. Talde horretako 
lehen hiru herrikideen leku-
kotzak dituzue segidan. Eus-
karaldian parte hartzearen 
garrantziaz edota ekimenak 
haiengan izandako eraginaz 
dihardute lerrootan.

Hasteko, aurkezpen gutxi 
behar duen Modu da Euska-
raldiari atxikimendua adiera-
zi eta parte hartzeko asmo 
argia agertu duena. Urteak 
daramatza Usurbilen bizitzen. 
Euskara ahotan hartzeko ari-
keta kolektibo honetan parte 
hartzeko garrantzia nabar-
mendu du, horretarako, "hitz 
egiteko batez ere, jendearekin 
euskaraz harremandu ahal 
izateko". Izan ere, bere esa-
netan, "oso garrantzitsua da, 
bizi zaren herrian bertan hitz 
egiten duten hizkuntzan ko-
munikatzea". Zalantzarik ez 
du, erdaraz baino, "euskaraz 

hitz egin nahi nuke". Horre-
gatik du, "lehen hitza euskaraz" 
egiteko erronka.

"Indarra ematen didate"
Ildo beretik mintzatu da, Eus-
karaldia Usurbilen sustatzen 
ari den herri batzordeak gra-
baturiko elkarrizketa sortan, 
Alizia ere. Santuenean bizi da. 
Maiatzeko bigarren hamabos-
taldian egingo den laugarren 
Euskaraldian belarriprest gisa 
parte hartuko du. Belarrira 
euskara heldu behar zaie rol 
honetan parte hartzen dutenei, 
hizkuntza horretan mintzatu 
behar gara ahobizien kasuan 

bezalaxe, hala egiteak arrastoa 
uzten du eta, Aliziak gogora-
razi digunez.

Aurreko edizioen amaieran, 
uste baino gehiago ulertu eta 
hitz egin ahal izan zuela eus-
karaz, dio Santueneko bizila-
gunak. Horrek ere bera bul-
tzatu du, Euskaraldiak iraun-
dako hamaika egunetatik 
kanpo, epealdi hori igaro os-
tean ere, "gerora, euskaraz 
gehiagotan aritzera". Solturaz 
hitz egiterik izan ez arren, 
Euskaraldiari esker, "kontu-
ratuko dira ni bezala, gutxire-
kin zenbat egin daitekeen". 
Dagoeneko euskaraz aritzeko 

ohitura du hainbat pertsone-
kin. "Haiek euskaraz hitz egi-
ten laguntzen didate eta ez 
zait kostatzen. Indarra ematen 
didate", ahalegin horretan 
jarraitzeko.

"Elkar mugituz, egingo 
dugu!"
Antton da, Euskaraldiarekin 
bat egin duen beste herriki-
deetako bat. Herri batzordeak 
grabatu dion elkarrizketan, 
dioen moduan, 28 urte dara-
ma Usurbilen bizitzen fami-
liarekin. "Euskaraz ikasten ari 
naiz berriro", adierazi du. Egun, 
jubilatua da eta bere belau-
naldikoekin batera, "euskara 
ikasten ari gara". 

Bi hilabete barru egingo den 
laugarren Euskaraldian bela-
rriprest izango da Antton, 
erronka argi batekin; "niretzat 
euskara da elkarrizketan aritzea 
eta hori bultzatu nahi nuke, 
euskaraz hitz egitea". Horre-
tara gonbidatu gaitu guztiok, 
haien bidelagun izatera; "elkar 
mugituz, egingo dugu!".

Antton, Alizia eta Modu, datorren Euskaraldiarekin bat egingo duten herrikideen artean dira.

"OSO 
GARRANTZITSUA 
DA, BERTAN HITZ 
EGITEN DUTEN 
HIZKUNTZAN 
KOMUNIKATZEA"
MODU

"EUSKARAZ HITZ 
EGITEN LAGUNTZEN 
DIDATE ETA EZ ZAIT 
KOSTATZEN. 
INDARRA EMATEN 
DIDATE"
ALIZIA

Ibai Arrieta, argazki bakoitzaren atzean dagoen historia kontatzen.

'Plazan Bazan' 12-13 orrialdeetako denborapasen soluzioak.

"Janela" argazki erakusketa 
sortzeko prozesua eta, horre-
kin batera, Gorka Urbizuk 
"Hasiera bat" lana grabatzeko 
prozesua ulertzeko Ibai Arrie-
ta del Pico argazkilari usurbil-

darrak bisita gidatua eskaini 
zuen Sutegiko erakusketa 
aretoan larunbat goizean. Bi 
prozesuak batera ulertu beha-
rra dago erakusketa eta diskoa 
ulertzeko.

Suhar abesbatza, aldare aurrean kantari.

"Janela" argazki erakusketan barna 
sartzeko bisita gidatua egin zuten

Suhar abesbatza maisuki aritu zen 
kantuan Salbatore elizan

Suhar abesbatzaren bisita jaso 
zuten igande arratsaldean Sal-
batore Elizan bertaratu zirenek.

Euskal Herriko ia 40 abesla-
riz osaturiko taldea da Suhar 
Korua, gizon-abesbatzentza-

ko errepertorioa maila gore-
nean lantzeko eta zabaltzeko 
asmoa duena. Euskal Herrian 
hainbat sari irabaziak dira eta 
atzerrian ere kontzertuak 
emandakoak.

Zorion itzazu senitartekoak eta lagunak:

Posta elektronikoa 
Mezua bidali erredakzioa@noaua.eus 
helbidera, eta idatzi: izen-abizenak, 
urtebetetze-eguna eta nahi duzun testua.

Bulegoa
Etor zaitez gure bulegora edo telefonoz 
deitu: 943 360 321.

Oharra: 
Asteleheneko 17:00ak arte jasotako 
zorion-agurrak bakarrik iragarriko 
ditugu.

Urte askotarako!

Asteleheneko 17:00ak 
arte jasotako zorion 
agurrak bakarrik 
iragarriko ditugu.

Hortik aurrera 
jasotakoak hurrengo 
astean argitaratuko 
ditugu.

Udala    943 371 951
Atez ateko bulegoa   900 776 776
Udaltzaingoa   943 361 112
Egurtzegi    943 300 563
Gizarte Zerbitzuak   943 377 110
Bake Epaitegia   943 372 336
Oiardo Kiroldegia   943 372 498
Sutegi Udal Liburutegia    943 360 692
Potxoenea    943 371 999
Kzgunea    943 023 684
Zumarte Musika Eskola    943 371 594
Etumeta AEK euskaltegia 607 609 379
Emakumeen Etxea            943 371 112

Gure Pakea Egoitza    943 368 770
Gure Elkartea Egoitza  686 554 145
Arrate Zahar Egoitza  692 898 492
Salbatore Parrokia   943 361 239
Korreos - posta zerbitzua 943 362 894
Anbulategia   943 362 013
Amenabar botika   943 376 076
Iturralde botika  943 363 395
DYA   943 464 622
Gurutze Gorria  943 272 222
Emergentziak                112
Genero-indarkeria, arreta             016
Gonzalez Ehorztetxea  943 362 163

TELEFONO INTERESGARRIAK

ETXEBIZITZAK
ALOKAIRUAN
Usurbilen alokairuan hartzeko etxe 
edo  l oge l a  ba ten  b i l a  nab i l 
618773004 

10 urte Usurbilen alokairuan bizi 
den familia bat gara. Bost pertsona 
gara. Alokatzeko etxeren bat badu-
zu deitu: 68865344. 

Etxebizitza bila dabilen familia gara. 
3 logelako bizilekua behar dugu 
alokairuan hartzeko. 688 653 441. 

Andatza tabernako jabea 3 logeladun 
pisu baten bila dabil 627 841 927 

San Esteban kalean 31m2 lokal bat 
alokairuan. Bulego edo kontsulta 
b e z a l a  e r a b i l t z e k o  e g o k i a . 
655735715. 

Bi logelako pisu bila nabil. Presazkoa 
da: 643 022 475.

Neska edo emakume batentzako 
logela bat daukagu alokatzeko Usur-
bilen. 609 647 728. 

MOTORRA
SALMENTA, GARAJEAK
Garajea salgai Etxealdian. 14 metro 
koadroko garajea salgai Etxealdian. 
T685707278 

Garaje itxia salgai herri sarreran. 
646 601 947 (18:00etatik aurrera).

Afiziozko egur lanetan aritzeko ga-
raje edo lokal baten bila nabil Usur-
bilen. 722 248 869.

LANPOSTUAK
LAN ESKAINTZAK

Zarauzko taberna batean pintxoak 
egiteko sukaldari bila gabiltza. Or-
dutegia astelehenetik larunbatera 
goizeko 8:00tatik arratsaldeko 15:00 
arte, igande eta jai egunak libre. 
661972670. 

Pertsona bat bilatzen dut. DBHko 
ikasle bati astean hirutan klase par-
tikularrak emateko. Ikasturte oso-
rako konpromisoa: 647 742 588. 

LANPOSTUAK
LAN ESKAERAK

Adineko pertsonak zaintzeko es-
ka i n t zen  du t  neu re  bu rua . 
747446091 Michele 

Paperak egunean ditudan neska 
bat naiz eta interna moduan edo 
orduka zaintza lanak edo garbi-
keta lanak egiteko lan bila nabil. 
607455413. 

Etxeko lanak / zaintza lanak egi-
teko prest dagoen neska bat naiz. 
Goizez (9:00-14:00) zein arratsal-

dez (16:00-21:00) aritzeko prest. 
Telefono zenbakia: 609647728 

Pertsona helduak zaintzeko edo gar-
biketa lanak egiteko prest. Orduka 
edo interna moduan. 628 459 625 

BESTELAKOAK
55 kilo inguruko aharia salgai Mahas-
pildegin. 943 364 461 (12:00-15:00 
artean deitu). 

Frantses irakasle baten bila ari gara, 
DBH4ko ikasle batentzat. 615758476.

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Futbola Haranen
Martxoak 22, larunbata:
• 09:00 Infantil txiki: 

Usurbil FT-Ostadar SKT

• 10:30 Infantil mutilak: 

Usurbil FT-Mutriku FT B

• 12:00 Kadete mutilak: 

Usurbil FT-Elgoibar CD B

• 16:00 Preferente neskak: 

Usurbil FT-Antigua Luberri KE

• 18:15 Ohorezko jubenilak: 

Usurbil FT-Gure Txokoa KKE

Martxoak 23, igandea:
• 10:00 Infantil mutilak: 

Usurbil FT B-Urnieta KE

• 11:30 Infantil neskak: 

Usurbil FT B-Real Union BE

Haranetik kanpo:
Martxoak 22, larunbata:
• 18:30 Erregionalak, Astigarragan: 

Mundarro FKE B-Usurbil FT B

Martxoak 23, igandea:
• 14:00 Infantil neskak, Añorgan: 

Añorga KKE-Usurbil FT

• 15:30 Jubenilak, San Jose Obreron: 

Dunboa Eguzki-Usurbil FT B

• 17:00 Preferente mutilak, Orion: 

Getariako Keta-Usurbil FT

Boleibola Oiardon
Martxoak 22, larunbata:
• 13:00 Kadete neskak: 

Usurbil-Goierri B1

Futbol Eskola
Martxoak 23, igandea:
• Alebinak 1. urtea (2014), Cesar 

Beniton: Lengokoak-Usurbil FT

• Alebinak 2. urtea (2013), Andoain: 

Euskalduna SD B-Usurbil FT

• Benjaminak 2. urtea (2015), As-

tigarragan: Mundarro-Usurbil FT

• Benjaminak 1. urtea (2016), Orion: 

Orioko FT-Usurbil FT

Martxoak 22, larunbata:
• 10:00 Infantil neskak: 

Usurbil KE-Mail Boxes Zarautz

• 11:30 Kadete neskak: 

-Cortes Usurbil KE

-Larraioz ZKE

• 17:30 Jubenil neskak: 

Usurbil KE-Landu OET

• 19:30 Senior mutilak: 

-Saizar Usurbil KE

-Alcorta Forging Group Elgoibar

Martxoak 23, igandea
• 11:45 Jubenil mutilak: 

-Usurbil KE-Aloña Mendi K.E.

Eskubaloia Oiardon

OSTIRALA 21

USURBIL Helduentzako 
tertulia filosofikoa
Izen-ematea doan, usurbilkultura.
eus web orrialdean.                                             
18:30-20:00 Potxoenean.

USURBIL Soinurbil: bisita 
gidatua "Janela" erakusketan
Gonbidapenak usurbilkultura.eus 
plataforman eskuragarri.                                             
18:30 Sutegin.

LARUNBATA 22

USURBIL Arrobitxuloren bilera
10:30-13:30 Txirikordan.

USURBIL Pentsiodunen 
sinadura bilketa
11:30-14:00 Sutegin.

USURBIL Euskal Herriko 
Trikitilari Elkartearen 50. 
urteurren sorrera ekitaldia
12:00 Sutegin.

IGANDEA 23

USURBIL Soinurbil: 
Trintxerpeko musika banda
Euskal Herri osoko ia 40 abeslariz 
osaturiko taldea da Suhar Korua.                                   
12:00 Kalean. 13:00 Frontoian.

USURBIL 22. Laburbira
8 film labur ikusgai. Sarrera doan. 
18:00 Sutegin.

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

1972an Usurbilen egindako 
Trikitixa egun batek erein zuen 
hazia Euskal Herriko Trikitixa 
Elkartea sortzeko. Egun ho-
rretatik hasita 50 urte luzez 
lanean dihardu elkarteak eta 
urteurren borobilean, historia 
guztia biltzen duen liburua 
idatzi dute Laxaro Azkunek 
eta Haritz Garmendiak. 

Liburuaren xehetasunak eta 
bertako pasarteak kontatzera 

datoz bi idazleak martxoaren 
22an Sutegin egingo den aur-
kezpenera.

Martxoak 22 larunbata
• 12:00etan, Sutegin.
• 13:00ean trikipoteoa.
• 14:00 Bazkaria Artzabalen.
• Antolatzaileak: Zumarte Mu-
sika Eskola eta Udala.
• Laguntzailea: Gipuzkoako 
Foru Aldundia.

'50 urte eta gehiago' liburuaz jardungo dute martxoaren 22an, Sutegin.

Trikitixa elkartearen 
iraganaz eta orainaz

Bisita 
gidatuak 
'Janela' 
erakusketan

'Janela: leiho bat 
Gorka Urbizuren 
unibertsora begira' 
argazki erakusketa 
zabalik da Sutegin. 
Bisita gidatu bana 
iragarri dute mar-
txoaren 21erako eta 
28rako. 18:30ean 
hasiko dira bisitak. 
Gonbidapenak usur-
bilkultura.eus web 
orrian eskuragarri. 

Sareren 
mobilizazioa

Euskal preso, ihesla-
ri eta deportatuen 
eskubideen alde Sarek 
deitutako elkarreta-
ratzea hilaren 28an 
egingo da, 20:00etan 
Mikel Laboa plazan.

Kantu-jira
Martxoan ere kan-
tu-jira igandearekin 
egingo du Usurbilgo 
Euskal Kantu Tal-
deak. Hilaren 30ean 
eguerdiko 12:00etan 
abiatuko dira Mikel 
Laboa plazatik. Ez 
ahaztu kantu-libu-
ruxka eramateaz.

Igande honetan, 'Laburbira' Sutegin

Zortzi film labur eskainiko dira: Prosopagnosia (Ekain 
Martínez de Lizarduy), Plazer bat (Sonia Estevez), Be-
tiko gaua (Eneko Sagardoy), Europa (Ekain Irigoien), 
Pentsatzen dut (Alaia Martin, Karmele Mitxelena, Iraitz 
Mateo), Hor konpon (Jone Arriola), Goodbay Kepler 
(Nerea Ayala) eta Utlandsk (Alba Lozano). Igande ho-
netan, 18:00etan Sutegin.

